ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2000 ԹՎԱԿԱՆԻ ԴԵԿՏԵՄԲԵՐԻ 16-Ի N 828 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ ֆինանսների նախարարություն
	29.04.2024թ.

	
	N 01/11-1/8670-2024


	1. Նախագծի 1-ին կետով նախատեսվում է ուժը կորցրած ճանաչել ՀՀ կառավարության 2000 թվականի դեկտեմբերի 16-ի N 828 որոշման 1-ին կետը, որով «Զվարթնոց» միջազգային օդանավակայան» փակ բաժնետիրական ընկերությունից առանձնացման ձևով ստեղծվել է «Ավիաբույժ» բժշկական կենտրոն» փակ բաժնետիրական ընկերությունը, իսկ նախագծի 2-րդ կետով նախատեսվում է նշված ընկերության «Բաժնետիրական ընկերությունների մասին» օրենքի 12-րդ հոդվածի 3-րդ մասով նախատեսված լիազորությունները վերապահել ՀՀ տարածքային կառավարման և ենթակառուցվածքների նախարարությանը: 
	Առաջարկում ենք խմբագրել նախագծի բովանդակությունը, քանի որ ՀՀ կառավարության 2000 թվականի դեկտեմբերի 16-ի N 828 որոշման 1-ին կետը ուժը կորցրած ճանաչելով դադարում է գործել «Ավիաբույժ» բժշկական կենտրոն» փակ բաժնետիրական ընկերության ստեղծման իրավական հիմքը: 
2. Միևնույն ժամանակ, հաշվի առնելով Նախագծի 2-րդ կետի բովանդակությունը, առաջարկում ենք Նախագծի վերնագրից հանել «Լիազորություններ վերապահելու և» բառերը: 

	1. Ընդունվել է, կատարվել է համապատասխան փոփոխություն:























2. Ընդունվել է, կատարվել է համապատասխան փոփոխություն: 

	2. Պետական գույքի կառավարման կոմիտե
	16.04.2024թ.

	
	N 01/10.4/2339-2024

	Որոշման նախագծի վերաբերյալ առաջարկություններ չկան։ 
	Ընդունվել է ի գիտություն

	3. Քաղաքացիական ավիացիայի կոմիտե
	17.04.2024թ.

	
	N 1.1/12.5/2146-2024


	Առաջարկում ենք անհրաժեշտության դեպքում, հարցի շուրջ, կազմակերպել քննարկում՝ առկա խնդիրների մանրամասները քննարկելու, ոլորտի առանձնահատկությունները հաշվի առնելու և արդյունավետ լուծումները պահպանելու համար:

	Ընդունվել է:
Կազմակերպվել է համապատասխան քննարկում:

	4.ՀՀ արդարադատության նախարարություն
	27.05.2024

	
	/27.3/20753-2024

	1. «Հայաստանի Հանրապետության կառավարության 2000 թվականի դեկտեմբերի 16-ի N 828 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հարկ ենք համարում հայտնել, որ Հայաստանի Հանրապետության կառավարության 2000 թվականի դեկտեմբերի 16-ի N 828 որոշման նախաբանում՝ որպես որոշման ընդունման լիազորող նորմ որևէ նոր նշված չէ: Այս կապակցությամբ, անհրաժեշտ է նկատի ունենալ, որ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հաշվի առնելով վերոգրյալը՝ գտնում ենք, որ Նախագծով նախատեսված փոփոխությունները հնարավոր կլինի կատարել միայն Հայաստանի Հանրապետության կառավարության 2000 թվականի դեկտեմբերի 16-ի N 828 որոշման նախաբանում լիազորող նորմը լրացնելու հետ միաժամանակ: 





2. Նախագծի 1-ին կետով նախատեսվում է ուժը կորցրած ճանաչել Հայաստանի Հանրապետության կառավարության 2000 թվականի դեկտեմբերի 16-ի «Հայաստանի Հանրապետության քաղաքացիական ավիացիայի համակարգի կառուցվածքային բարեփոխումների լրացուցիչ միջոցառումների մասին» N 828 որոշման 3-րդ և 4-րդ կետերը:
Հայաստանի Հանրապետության կառավարության 2000 թվականի դեկտեմբերի 16-ի N 828 որոշման 4-րդ կետով սահմանված է հետևյալը.
«4. Հայաստանի Հանրապետության կառավարության 1999 թվականի օգոստոսի 3-ի «Հայաստանի Հանրապետության քաղաքացիական ավիացիայի համակարգի կառուցվածքային բարեփոխումների մասին» N 491 որոշման մեջ կատարել հետևյալ լրացումներն ու փոփոխությունները`
ա) որոշման 4-րդ կետը «Վարդենիս» բառից հետո լրացնել «Կապան», իսկ «Վարդենիսի» բառից հետո` «Կապանի» բառերով.
բ) ուժը կորցրած ճանաչել որոշման 3-րդ կետը և 7-րդ կետի «գ» ենթակետը:»:
Նշված կարգավորմամբ, ըստ էության, լրացում և փոփոխություն է կատարվում Հայաստանի Հանրապետության կառավարության 1999 թվականի օգոստոսի 3-ի N 491 որոշման մեջ, հետևաբար այդ մասով Հայաստանի Հանրապետության կառավարության 2000 թվականի դեկտեմբերի 16-ի N 828 որոշումը հանդիսանում է փոփոխություններ և լրացումներ նախատեսող նորմատիվ իրավական ակտ:
«Նորմատիվ իրավական ակտերի մասին» օրենքի 34-րդ հոդվածի 5-րդ մասի համաձայն՝  սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում:
Վերոգրյալից ելնելով՝ գտնում ենք, որ Նախագծի 1-ին կետի կարգավորումը խնդրահարույց է և ունի վերանայման կարիք:
[bookmark: _Hlk168067165]Բացի այդ, Նախագծի 1-ին կետի «որոշման» բառից հետո առաջարկում ենք լրացնել «(այսուհետ՝ Որոշում)» բառերը, իսկ Նախագծի 2-րդ կետի «Հայաստանի Հանրապետության կառավարության 2000 թվականի դեկտեմբերի 16-ի «Հայաստանի հանրապետության քաղաքացիական ավիացիայի համակարգի կառուցվածքային բարեփոխումների լրացուցիչ միջոցառումների մասին» N 828 որոշման» բառերը՝ փոխարինել «Որոշման» բառով:
Միաժամանակ հաշվի առնելով Հայաստանի Հանրապետության կառավարության 2000 թվականի դեկտեմբերի 16-ի N 828 որոշման կարգավորումը և հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը՝ առաջարկում ենք սույն Նախագծի շրջանակներում համապատասխան լրացում կատարել նաև Հայաստանի Հանրապետության կառավարության 2000 թվականի դեկտեմբերի 16-ի N 828 որոշման վերնագրում:
3․ Նախագծի 2-րդ կետով նախատեսվում է Հայաստանի Հանրապետության կառավարության 2000 թվականի դեկտեմբերի 16-ի N 828 որոշման 2-րդ կետը շարադրել նոր խմբագրությամբ, որի արդյունքում «Էրեբունի» տարածքային օդանավակայաններ» փակ բաժնետիրական ընկերությունը և «Շիրակ» օդանավակայան» փակ բաժնետիրական ընկերությունը դուրս են մնում կարգավորումից, մինչդեռ Նախագծի հիմնավորմամբ նշված ընկերությունների մասին որևէ անդրադարձ չկա, ուստի պարզ չէ, թե  փոփոխության արդյունքում «Բաժնետիրական ընկերությունների մասին» օրենքի 12-րդ հոդվածի 3-րդ մասով նախատեսված լիազորությունները նշված ընկերությունների մասով ում են վերապահվում:
	1. Չի ընդունվել։
   «Նորմատիվ իրավական ակտերի մասին» օրենքի 6-րդ հոդվածի 2-ին մասի համաձայն՝ Նորմատիվ իրավական ակտի նախագիծը փորձաքննության է ենթարկվում արդարադատության ոլորտում Կառավարության քաղաքականությունը մշակող և իրականացնող նախարարության (այսուհետ՝ նախարարություն) իրավական ակտերի փորձաքննության գործակալության կողմից, որից հետո տրվում է եզրակացություն:
Նախագիծն է ներկայացվում փորձաքննության, այլ ոչ թե Հայաստանի Հանրապետության կառավարության 2000 թվականի դեկտեմբերի 16-ի «Հայաստանի Հանրապետության քաղաքացիական ավիացիայի համակարգի կառուցվածքային բարեփոխումների լրացուցիչ միջոցառումների մասին» N 828 որոշումը։
Հաշվի առնելով վերոգրյալը՝ գտնում ենք, որ նախաբանում նշված նորմերը բավարարում են    «Նորմատիվ իրավական ակտերի մասին» օրենքի 6-րդ հոդվածի պահանջներին։ 

2․ Ընդունվել է, նախագծում կատարվել է փոփոխություն։





































Ընդունվել է, նախագծում կատարվել է համապատասխան փոփոխություն։





Ընդունվել է։ Հայաստանի Հանրապետության կառավարության 2000 թվականի դեկտեմբերի 16-ի N 828 որոշման վերնագիրը խմբագրվել է։






3․ Ընդունվել է։ Նախագծի հիմնավորման մեջ անդրադարձ է կատարվել նաև նշված ընկերություններին։

	5. ՀՀ վարչապետի աշխատակազմի իրավաբանական վարչություն
	14.06.2024թ.

	
	N 02/16.32/20704-2024


	1․ Նախագծի վավերապայմաններում վերջինիս բնույթը նշված է որպես նորմատիվ, ինչը հիմնավորված չէ «Նորմատիվ իրավական ակտերի մասին» օրենքի 2-րդ հոդվածի կարգավորումների համատեքստում: 
2․ Նախագծի 1-ին կետով ուժը կորցրած է ճանաչվում ՀՀ կառավարության 2000 թվականի դեկտեմբերի 16-ի N 828 որոշման 3-րդ կետը, որով համապատասխան հանձնարարականներ են տրվել քաղաքացիական ավիացիայի վարչությանը, ինչը նույնպես հիմնավորված չէ՝ հաշվի առնելով տվյալ իրավահարաբերության սպառված լինելու հանգամանքը: 
	1․ Ընդունվել է, նախագծում կատարվել է համապատասխան փոփոխություն:

2․ Ընդունվել է, նախագծում կատարվել է համապատասխան փոփոխություն: 




